
___________________________________________________ 
 

Beth yw e?  
 

Mae’r plethwaith breichiol yn rhwydwaith o 5 nerf sy’n dod o’r gwddf i 

mewn i’r fraich. Mae’r nerfau hyn yn rhoi symudedd a theimlad i’r fraich 
a’r llaw. Mae’r nerfau hyn yn dechrau yn llinyn y cefn yn y gwddf a chânt 

eu galw’n C6, C7, C8 a T1.  

 
Trwy’r nerfau hyn mae’r ymennydd yn anfon signalau trydanol i gyhyrau 

a chroen y fraich a’r llaw. Mae pob nerf yn rhoi symudedd a theimlad i 

ddarnau penodol yn y fraich a’r llaw.  
 

 
 

Sut mae Anaf yn Digwydd?  
 

Mae Parlys Obstetrig y Plethwaith Breichiol yn effeithio ar tuag 1 ym 

mhob 200 o enedigaethau. Mae’n fwy cyffredin mewn babanod mwy, ond 
gall ddigwydd gyda babanod o unrhyw bwysau. Yn ystod yr enedigaeth, 

ar ôl i ben y baban ddod allan, mae’n bosibl i ysgwydd y baban fynd yn 

sownd ym mhelfis y fam. 
 

 

 

Gwybodaeth i Gleifion 
 

 

 

Parlys Plethwaith Breichiol 

Obstetrig (Parlys Erb) 
 

Gwasanaeth Ffisiotherapi Plant 

Ar y cam hwn, mae’n bwysig iawn i’r babi gael ei eni’n gyflym er mwy atal 

difrod i'r ymennydd oherwydd diffyg ocsigen. Er mwyn rhyddhau’r 
ysgwydd, gellir defnyddio amrywiaeth o symudiadau a gallant arwain at 

ddifrod i nerfau'r fraich. Mae hefyd yn bosibl y bydd y babi yn torri pont ei 

ysgwydd neu ei hwmerws (asgwrn uwch y fraich) yn ystod yr enedigaeth. 
Mae hefyd yn bosibl i'r nerfau gael eu difrodi mewn genedigaeth 

beniwaered.  
 

Os bydd anafiad i un neu fwy o nerfau’r plethwaith breichiol ni allant 

drosglwyddo’r signalau trydanol o’r ymennydd ac felly ni fydd y cyhyrau a 
reolir gan y nerf a anafwyd yn gweithio a bydd y croen y mae’r nerf sydd 

wedi’i anafu yn ei gyflenwi yn colli teimlad.  

 
Mae adferiad y nerf yn dibynnu ar ba strwythurau a gafodd eu difrodi a 

pha mor wael maent wedi’u difrodi.  

 
Mae'n anodd rhagweld adferiad. Bydd y rhan fwyaf o fabanod yn adfer 

symudedd llawn ond mae twf y nerfau yn araf iawn. Mae adfer 

gweithredu'r cyhyrau yn gyflym yn arwydd cadarnhaol. Bydd y rhan fwyaf 
o ail-dyfu'r nerfau a gweithrediad y cyhyrau yn digwydd yn ystod y 

flwyddyn gyntaf. Fodd bynnag, fel arfer bydd rhywfaint o wendid yn y 

cyhyrau o hyd. 
 

Mathau o Anafiadau i’r Plethwaith Breichiol  

 
 Niwropracsia – fel arfer mae’r nerfau wedi’u hymestyn ond maent 

yn aros mewn un darn. Gall y nerf adfer ar ei ben ei hun ymhen 

diwrnodau ac wythnosau.  
 

 Acsonotmesis – pan gaiff ffibrau’r nerfau eu hymestyn a’u rhwygo 

ond mae’r gorchudd o gwmpas y nerf yn ddianaf fel y gall y nerf 
adfer o hyd. Mae’n bosibl y bydd yr adferiad yn cymryd misoedd 

lawer oherwydd y bydd y nerf ond yn tyfu ar raddfa o un milimetr y 

diwrnod.  
 

 Niwrotmesis/torri’r nerf- pan fydd y nerf wedi’i rwygo, ond nid o 

ble y mae’n atodi i linyn y cefn. Wrth i’r nerf geisio adfer mae’n 
bosibl y bydd yn ffurfio ymchwydd creithiog neu niwroma. Ni all y 

feinwe greithiol drosglwyddo signalau trydanol ac felly torrir ar 

draws y llwybr o’r ymennydd i’r fraich. Mae’n bosibl y bydd yn 
fuddiol i’r math hwn o anafiad gael llawdriniaeth i dynnu’r feinwe 

greithiol ac atgyweirio terfynau’r nerfau.  

 

 Rhwygo Gwraidd y Nerf – pan gaiff y nerf ei rwygo o’r lle mae’n 

cysylltu â llinyn y cefn. Ni all y nerfau hyn eu hatgyweirio eu hunain 

ac ni ellir eu hatgyweirio gyda llawdriniaeth.  
 

Asesu a Thrin  

 
Nid oes un prawf unigol a all bennu hyd a lle yr anafiad i'r plethwaith 

breichiol. Yn hytrach, caiff symudedd braich eich plentyn ei asesu a’i 

fonitro dros gyfnod o amser gan ffisiotherapydd. Bydd y rhan fwyaf o 
blant sydd ag anafiadau i’r plethwaith breichiol yn gwella gyda 

ffisiotherapi yn unig. Bydd ar tua 10% angen rhywfaint o lawdriniaeth.  

Ar ôl ei enedigaeth bydd eich babi wedi cael ei asesu gan paediatregydd 
neu fydwraig. Os gwelir unrhyw annormaleddau o ran gweithrediad y 

fraich mae’n bosibl y bydd yn ei gyfeirio i gael pelydr-X er mwyn gweld a 

oes unrhyw doriadau i’r fraich a byddant yn ei gyfeirio i gael asesiad 
ffisiotherapi. Fel arfer bydd y paediatregydd yn trefnu apwyntiad pediatrig 

dilynol.  

Caiff eich babi ei asesu gan ffisiotherapydd, fel arfer o fewn  
10 diwrnod gwaith o dderbyn yr atgyfeiriad. Bydd y ffisiotherapydd yn 

asesu symudedd braich actif eich babi a maint y symudedd sydd yn 
nghymalau ei fraich. Os yw’n briodol bydd y ffisiotherapydd yn rhoi 

cyngor ar drin eich babi ac yn dysgu ymarferion ar gyfer y fraich.  

Rhoddir taflen i chi sy’n cynnwys gwybodaeth ar drin ac ymarferion, i fynd 
â hi adref gyda chi.  

 

Peidiwch â dechrau ymarferion hyd nes iddynt gael eu dangos i 
chi gan ffisiotherapydd.  

 

Bydd y ffisiotherapydd yn trefnu apwyntiad dilynol i wirio eich techneg 
ymarferion ac adolygu gweithrediad braich eich babi.  

Os bydd y ffisiotherapydd yn teimlo nad yw gweithrediad y fraich yn 

cynyddu’n ddigonol erbyn 8 wythnos mae’n bosibl y bydd yn awgrymu 
cyfeirio at ganolfan arbenigol er mwyn asesu’r babi a gweld a oes angen 

llawdriniaeth. 

 
Os bydd braich eich babi yn gwella'n llwyr caiff ei ryddhau. Os bydd y 

gwellhad yn anghyflawn bydd y ffisiotherapydd yn parhau i fonitro ac i roi 

cyngor ac mae’n bosibl y bydd yn cyfeirio at Therapydd Galwedigaethol os 
bydd angen.  

 

Cyfeiriadau  

 

Association of Paediatric Chartered Physiotherapist- Obstetric Brachial 

Plexus Palsy: A Guide to Managemenet Ebrill 2012  
Leeds Teaching Hospitals- Obstetrical Brachial Plexus Palsy Leaflet  

Royal Children’s Hospital, Melbourne- understanding Brachial Plexus Palsy 

2004  
 

Hoffem ddiolch i APCP ac Ysbyty Addysgu Leeds sydd wedi rhoi caniatâd i 

ni atgynhyrchu diagramau a thestun a ddefnyddir yn y daflen hon.  
 

I gael rhagor o wybodaeth a Chymorth gallwch gysylltu â:  

 
www.erbspalsygroup.co.uk  

 

Fel arall, cysylltwch â Karen Hillyer o Grŵp Parlys Erb yn:  
 

60 Anchorway Road  

Coventry  
CV3 6JJ  

Rhif ffôn 024 7614 3293  
Neu info@erbspalsygroup.com 
 

 
Mae’r ddogfen hon ar gael yn Saesneg / This document is available in English 

 

  


